
<<Պարտադիր զինվորական ծառայություն անցնող շարքային կազմի զինծառայողների (ներառյալ ծառայության ընթացքում կրտսեր ենթասպայական կազմի զինվորական կոչում ստացած և պայմանագրային զինվորական ծառայություն անցնելու պայմանագիր չկնքած զինծառայողների) և ռազմաուսումնական կամ ոստիկանական ուսումնական հաստատություններում սովորող կուրսանտների ու սովորողների դրամական ապահովության կարգը և չափերը սահմանելու մասին>> ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն
	<<Պարտադիր զինվորական ծառայություն անցնող շարքային կազմի զինծառայողների (ներառյալ ծառայության ընթացքում կրտսեր ենթասպայական կազմի զինվորական կոչում ստացած և պայմանագրային զինվորական ծառայություն անցնելու պայմանագիր չկնքած զինծառայողների) և ռազմաուսումնական կամ ոստիկանական ուսումնական հաստատություններում սովորող կուրսանտների ու սովորողների դրամական ապահովության կարգը և չափերը սահմանելու մասին>> ՀՀ կառավարության որոշման նախագծի`

1. Որոշման նախագիծը (այսուհետ՝ նախագիծ) չի համապատասխանում Հայաստանի Հանրապետության Սահմանադրությանը և ավելի բարձր իրավաբանական ուժ ունեցող իրավական այլ ակտերի դրույթներին:
Այսպես՝ նախագծով հսատատված N 1 հավելվածի (այսուհետ՝ հավելված) 5-րդ կետով նախատեսվում են դրույթներ, որոնց համաձայն՝ զորամասի հրամանատարի կամ հաստատության պետի հրամանով պարտադիր զինվորական ծառայություն անցնող շարքային կազմի զինծառայողների, ռազմաուսումնական կամ ոստիկանական ուսումնական հաստատություններում սովորող կուրսանտների ու սովորողների համար դրամական ապահովություն չի հաշվարկվում ազատազրկման, կամ կալանքի, կամ կարգապահական գումարտակում պահելու ձևով պատիժը կրելու ժամանակահատվածում, ձերբակալման կամ որպես խափանման միջոց կիրառված կալանավորման ժամանակահատվածում, զորամասը և ծառայության վայրն ինքնակամ թողնելու կամ օրենքով սահմանված կարգով ապացուցված ինքնախեղման կամ դիտավորությամբ իր առողջական վիճակն այլ եղանակով վատթարացրած զինծառայողի բուժման մեջ գտնվելու ժամանակահատվածում: Այսինքն՝ ՀՀ կառավարության որոշմամբ նախատեսվում է «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքով սահմանված անձանց դրամական ապահովության իրավունքների սահմանափակում, ինչը չի բխում ՀՀ Սահմանադրության 83.5-րդ հոդվածի 2-րդ կետի պահանջներից, որոնց համաձայն՝ բացառապես օրենքներով են սահմանվում ֆիզիկական անձանց իրավունքների և ազատությունների սահմանափակումները և նրանց պարտականությունները: 
Հարկ է նշել, որ «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքով, ինչպես նաև այլ օրենքներով՝ զինծառայողների դրամական ապահովության տրամադրման հետ կապված որևէ սահմանափակում նախատեսված չէ:
2. Նախագծում առկա են հստակեցման և խմբագրման կարիք ունեցող դրույթներ: Այսպես՝ N 1 հավելվածի 2-րդ կետի 3-րդ ենթակետով նախատեսվում են դրույթներ, որոնց համաձայն՝ դրամական ապահովություն է սահմանվում նաև օտարերկրյա պետությունների ռազմաուսումնական հաստատությունների կուրսանտների համար՝ ըստ ուսումնառության երկրների, մինչդեռ տվյալ դեպքում հստակեցման կարիք ունի «օտարերկրյա պետությունների ռազմաուսումնական հաստատությունների կուրսանտների» արտահայտությունը, քանի որ նախագծում խոսքը պետք է գնա օտարերկրյա պետություններում ուսման կամ օտարերկրյա պետություններ ծառայության գործուղված և զինվորական պաշտոնից ազատված զինծառայողների  
մասին՝ համաձայն «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքի 30-րդ հոդվածի 15-րդ մասի պահանջների: Այդ առումով N 1 հավելվածի 2-րդ կետի 3-րդ ենթակետն անհրաժեշտ է հստակեցնել: Նույն դիտողությունը վերաբերում է նաև N 2 հավելվածի 4-րդ կետին:

2.   Օրենսդրական տեխնիկայի կանոնները մասամբ պահպանված չեն: Այսպես՝







1) նախագծի կետերի համարակալումն անհրաժեշտ է  համապատասխանեցնել «Իրավական ակտերի մասին» ՀՀ օրենքի 41-րդ հոդվածի 4-րդ մասի պահանջներին:





2) նախագծի 1-ին կետի 3-րդ ենթակետում «ոստիկանության» բառն անհրաժեշտ է փոխարինել «ոստիկանական» բառով՝ նկատի ունենալով նախագծի վերնագրի, ինչպես նաև «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները: Նույն դիտողությունը վերաբերում է նաև N 1 հավելվածի 2-րդ կետի 4-րդ ենթակետին N 3 հավելվածի վերնագրին և 1-ին կետին:



3) N 1 հավելվածի 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով՝ նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:



4)  N 1 հավելվածի 4-րդ կետում «զինծառայողին» բառն անհրաժեշտ է փոխարինել «զինծառայողի համար» բառերով՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:


	Չի ընդունվում, խոսքը գնում է <<Զինվորական ծառայություն անցնելու մասին>> ՀՀ օրենքի 6-րդ հոդվածի 2-րդ մասում նշված այն ժամանակահատվածների մասին, որոնք չեն հաշվարկվում զինվորական ծառայության ժամկետում և, համապատասխա-նաբար, այդ ժամանակահատվա-ծում զինծառայողներին չի կարող հաշվարկվել դրամական ապահովություն:

Խնդիրը կարգավորված է <<Զինվորական ծառայություն անցնելու մասին>> ՀՀ օրենքի 15-րդ հոդվածի 6-րդ մասում, համաձայն  որի` ռազմաուսում-նական հաստատություններ ընդունված զինծառայողներն ազատվում են նախկինում զբաղեցրած պաշտոնից և նշանակվում կուրսանտի պաշտոնի:
Ընդունվել է:

Ընդունվել է:

Ընդունվել է:

Ընդունվել է:



	2.
	ՀՀ Նախագահի աշխատակազմ
	Դիտողություններ և առաջարկություններ չկան:
	Ընդունվել է ի գիտություն:


	3.
	ՀՀ արտակարգ իրավիճակների նախարարություն
	Դիտողություններ և առաջարկություններ չկան: 
	Ընդունվել է ի գիտություն:


	4.
	ՀՀ ֆինանսների նախարարություն
	<<Պարտադիր զինվորական ծառայություն անցնող շարքային կազմի զինծառայողների (ներառյալ ծառայության ընթացքում կրտսեր ենթասպայական կազմի զինվորական կոչում ստացած և պայմանագրային զինվորական ծառայություն անցնելու պայմանագիր չկնքած զինծառայողների) և ռազմաուսումնական կամ ոստիկանական ուսումնական հաստատություններում սովորող կուրսանտների ու սովորողների դրամական ապահովության կարգը և չափերը սահմանելու մասին>> ՀՀ կառավարության որոշման նախագծի`

ա) 1-ին և 2-րդ կետերով նախատեսված պարտադիր զինվորական ծառայություն անցնող շարքային կազմի զինծառայողների և պարտադիր զինվորական ծառայության ընթացքում սպայական կազմի պաշտոնների նշանակված շարքային կազմի զինծառայողների ամսական պաշտոնային դրույքաչափերն անհրաժեշտ է նախատեսել մինչև 2014թ. հուլիսի 1-ն ընկած ժամանակահատվածում համապատասխան իրավական ակտերով գործող դրույքաչափերին համապատասխան,
բ) N 3 հավելվածի վերաբերյալ դիրքորոշում հնարավոր չէ ներկայացնել` դրանում ներառված աղյուսակում համապատասխան ցուցանիշների բացակայությամբ պայմանավորված: 
 
	Դրույքաչափերը նախատեսվել են ՀՀ կառավարության 13.12.2007թ. N 1554-Ն որոշման N 4 հավել-վածով, ՀՀ կառավարության 21.04.2011թ. N 479-Ն որոշման N 1 հավելվածով և ՀՀ կառավարու-թյան 01.06.2006թ. N 735-Ն որոշ-ման համապատասխան:

Տեղեկանք-հաշվարկը կցված է որոշման նախագծին:


	5.
	ՀՀ աշխատանքի և սոցիալական հարցերի նախարարություն

	<<Պարտադիր զինվորական ծառայություն անցնող շարքային կազմի զինծառայողների (ներառյալ ծառայության ընթացքում կրտսեր ենթասպայական կազմի զինվորական կոչում ստացած և պայմանագրային զինվորական ծառայություն անցնելու պայմանագիր չկնքած զինծառայողների) և ռազմաուսումնական կամ ոստիկանական ուսումնական հաստատություններում սովորող կուրսանտների ու սովորողների դրամական ապահովության կարգը և չափերը սահմանելու մասին>> ՀՀ կառավարության որոշման նախագծի N 1 և N 2 հավելվածներում <<պաշտոնային դրույքաչափ>> բառերը փոխարինել <<ամսական վճար>> բառերով, քանի որ <<Պետական պաշտոններ զբաղեցնող անձանց վարձատրության մասին>> ՀՀ օրենքի 2-րդ հոդվածի 7-րդ մասով սահմանվել է, որ պարտադիր զինվորական ծառայության զորակոչված շարքային (ներառյալ` ծառայության ընթացքում կրտսեր ենթասպայական կազմի զինվորական կոչում ստացած և պայմանագրային զինվորական ծառայություն անցնելու պայմանագիր չկնքած զինծառայողները) զինծառայողներին տրվում է ամսական վարձատրություն: Օրենքի 3-րդ հոդվածով սահմանվել են Օրենքում օգտագործվող հիմնական հասկացությունները, որի համաձայն պաշտոնային դրույքաչափը (հիմնական աշխատավարձը) բազային աշխատավարձի և Օրենքով նախատեսված գործակիցների արտադրյալ է, որին չեն համապատասխանում նախագծով առաջարկվող դրամական ապահովության (պաշտոնային դրույքաչափի) չափերը: Բացի այդ, <<պաշտոնային դրույքաչափ>> արտահայտությունը կիրառելու դեպքում դրանց նախատեսվող չափերի համար պետք է կիրառել ՀՀ աշխատանքային օրենսդրությամբ նախատեսված` աշխատավարձի սահմանման պայմանները (նվազագույն աշխատավարձ և այլն): 
	Ընդունվել է, <<պաշտոնային դրույքաչափ>> բառերը հանվել են:

	6.
	ՀՀ ազգային անվտանգության ծառայություն
	Դիտողություններ և առաջարկություններ չկան: 
	Ընդունվել է ի գիտություն:


	7.
	ՀՀ ոստիկանություն
	Դիտողություններ և առաջարկություններ չկան: 
	Ընդունվել է ի գիտություն:



